
BASHKIA
TIRANE REPUBLIKA E SHQIPERISE



        
BASHKIA TIRANË

KËSHILLI BASHKIAK

V E N D I M 

Nr. 39, datë 19.04.2023

“PËR 

MIRATIMIN E TËRHEQJES DHE SHPËRNDARJES SË PËRQËNDRUAR TË BILETAVE TË PAJTIMIT MUJOR TË TRANSPORTIT QYTETËS NË BASHKINË E TIRANËS”
Në zbatim të nenit 8, pika 2, nenit 9, pika 1, nënpika 1.1, shkronjat “a” dhe “b”, nenit 23, pika 6, nenit 54, shkronja k, nenit 55, pika 2 dhe 6, të ligjit nr. 139/2015, “Për vetëqeverisjen vendore”, të ndryshuar, ligjit nr. 8378, datë 22.7.1998 “Kodi Rrugor i Republikës së Shqipërisë”, të ndryshuar, nenit 10, shkronja c, nenit 12, pika a, nenit 13, nenit 14, nenit 21/2, nenit 85 të ligjit nr. 8308, datë 18.3.1998 “Për transportet rrugore”, të ndryshuar, vendimit nr. 85, datë 8.2.2017 të Këshillit të Ministrave “Për përcaktimin e rregullave per prodhimin, shpërndarjen dhe pajisjen e udhëtarëve me bileta transporti rrugor”, të ndryshuar, udhëzimit nr. 3743, datë 10.7.2017 të ministrit së Infrastrukturës dhe Energjisë “Mbi modelet dhe standardet e biletave të transportit rrugor të udhëtarëve”, të ndryshuar, udhëzimit nr. 5627, datë 18.11.2016 të ministrit të Infrastrukturës dhe Energjisë “Për përcaktimin e kritereve, rregullave dhe dokumentacionit për lëshimin e licencave dhe certifikatave për ushtrimin e veprimtarisë në transportin rrugor të udhëtarëve brenda vendit”, të ndryshuar, si dhe në vijim të memos nr. 11060 prot, datë 20.03.2023, të Drejtorisë së Përgjithshme të Punëve Publike, me propozim të Kryetarit të Bashkisë, Këshilli Bashkiak,

V E N D O S I:
1. Miratimin e tërheqjes dhe shpërndarjes së përqëndruar të biletave të pajtimit mujor të transportit qytetës nga Bashkia Tiranë në bashkëpunim me operatorët e licencuar në linjat e transportit qytetës, sipas marrëdhënies kontraktore të nënshkruara nga të gjithë operatorët me palë të treta për këtë qëllim.

2. Vendndodhja e pikave të shpërndarjes së përqëndruar të biletave të pajtimit mujor,  përcaktohen me urdhër të kryetarit të bashkisë. 

3. Kostot e shpërndarjes së përqëndruar të biletave të pajtimit mujor do të rimbursohen nga ana e Bashkisë së Tiranës ndaj operatorëve të shërbimit të transportit qytetës, mbështetur në numrin e biletave të pajtimit mujor të shitura, deri në vlerën 150 lekë/për çdo biletë pajtimi mujor të shitur, duke përfshirë edhe TVSH. 
4. Për rimbursimin sipas pikës 3, operatorët e licensuar të transportit qytetas dorëzojnë pranë Drejtorisë së Përgjithshme të Punëve Publike dokumentacionin si më poshtë:
a.    Kërkesë për rimbursim:

b.    Shuma për t’u paguar;

c.     Numrin e llogarisë bankare;

d.     Kopje të faturës tatimore të operatorëve të licensuar të transportit qytetës, të shitjeve të biletave të pajtimit për muajin përkatës.

e.     Faturë tatimore të operatorit të licensuar të transportit qytetës për Bashkinë Tiranë për rimbursimin e kostos së shpërndarjes së përqëndruar të biletës së pajtimit mujor për biletat e pajtimit mujor te shitura, sipas kostos për copë të përcaktuar në pikën 3 të këtij vendimi.
5. Drejtoria e Përgjithshme e Punëve Publike të verifikojë përputhshmërinë e faturës së numrit të aboneve të shitura sipas rakordimeve përkatëse dhe të paraqesë pranë Drejtorisë së Përgjithshme të Menaxhimit Financiar, raportin përfundimtar për pagesën e rimbursimit sipas këtij vendimi, për operatorët e shërbimit të transportit qytetas shoqëruar me faturën tatimore të operatorit të licensuar të transportit qytetës për Bashkinë Tiranë për rimbursimin e kostos së shpërndarjes së përqëndruar të abonesë.
6. Ky vendim do të jetë i vlefshëm për sa kohë ka një marrëdhënie kontraktore midis palëve, sipas parashikimeve të pikës 1.

7. Monitorimi i zbatimit të këtij vendimi do të realizohet nga Drejtoria e Përgjithshme e Punëve Publike, e cila informon kryetarin çdo 6 muaj rreth ecurisë së tërheqjes dhe shpërndarjes së përqëndruar të biletave të pajtimit mujor. 

8. Ngarkohen Drejtoria e Përgjithshme e Punëve Publike, Drejtoria e Përgjithshme e Menaxhimit Financiar dhe Agjencia e Mbrojtjes së Konsumatorit për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr.139/2015 “Për vetëqeverisjen vendore”, të ndryshuar.

